
russinavllim sagjai su dolvvu.

32 Mutto manadedin, de muttom Syrenalaš olbmu si gavdne, gæn namma Simon læi; su naggijegje si Jesus ruosa guoddet.

33 Ja go si baikkai botte, Golgathan goččujuvvum, dat læ: goččujuvvum oaivve gallobaikke;

34 de eddikin si juǥategje su sapin sæǥotuvvum, ja go dam maisti, de i jukkat aiggom.

35 Mutto guđek su russinavllim legje, su biftasid juoǥadegje ja daid vuorbbadalle; vai ollašuvvuši, mi prophetast sardnujuvvum læ: muo biftasid gaskanæsek si juoǥadegje, ja muo gavte si vuorbbadalle.

36 Ja si dast čokkame legje, ja gattijegje su.

37 Ja su oaive baja bællai si su jabmem ašše bigje, nuft čallujuvvum: dat Jesus læ, dat Judalaǯai gonagas.

38 De guoft rievvarid oftanaǥa suin si russinavllijegje, nubbe olgiš gieđa, nubbe guro gieđa bællai.

39 Mutto, guđek mæddel manne, su bilkedegje, ja oividæsek bodnjalegje, ja celkke:

40 Don, gutte tempal ædnami njeidak, ja golm bæivest dam bajas daǥak, bæste ješječčad; lækgo don Ibmel bardne, de njeja ruosa ald.

41 Mutto nuft maida bajemuš papak aftanaǥa čaloappavaǯai ja vuorrasiguim su bilkedegje, ja celkke:

42 ærrasid son læ bæsstam, ješječas i buvte bæsstet! lægo son Israel gonagas, de njegjus son ruosa ald, de su ala mi osskot aiggop.

